
Dunyo mamlakatlari iqtisodiyotining tezlashtirilgan ijtimoiy-iqtisodiy 

rivojlanishiga eng katta to‘siqlardan biri bu transport logistikasi infratuzilmasining 

sust rivojlanganligi va bu asosan avtomobil yo‘llari qurilishiga to‘g‘ri keladi, yo’l 

qurilishi sohasida albatta yevropa mamlakatlari anchayin ildamlab ketgan bo’lishiga 

qaramay yangi va mukammal yo’llarga bo’lgan talab kun sayin ortib bormoqda, yo’l 

infratuzilmasini yanada mukammallashtirish ehtiyoj talabidan kelib chiqib zamonaviy 

yo’llar qurish bugungi kunda nafaqat yevropa balki butun dunyo hamjamiyati oldida 

turgan ulkan va tuganmas vazifalardan biri hisoblanadi, shu o’rinda takidlash joizki 

jaxonning rivojlangan mamlakatlarida bu soxada rivojlanish va yangilanishlar davom 

etmoqda, yevropa mamlakatlari yo’l infratuzilmasi soxasida ayrim o’zgarishlarni 

quyida sharxlar va raqamlar orqali ko’rishimiz mumkin. 

Yevropada yo‘llar tarmog‘ining tuzilishi: Jahon banki ma’lumotlariga ko‘ra, 

yevropada avtomobillar soni o‘sib bormoqda, 2008 yilda bu ko‘rsatkich 223,7 

mln.taga etgan bo‘lsa, bu ko‘rsaikich 2020 yilga kelib 242.7 mln.tani tashkil 

etdi.Ko‘rinib turibdiki yillik avtomobillarning o‘sishi yildan yilga oshib bormoqda 

shu o‘rinda yo‘llarga bo‘lgan talab yanada ko‘payishiga olib keladi. Yevropa ittifoqi 

yo‘llar federatsiyasi ma’lumotlariga ko‘ra, 2020 yilda yevropa Ittifoqidagi tezyurar 

yo‘llarning uzunligi 63, 6 ming km ga yetdi, bu umumiy uzunlikdagi avtomobil 

yo‘lining 1 foizini tashkil etadi. Milliy yo‘llar barcha yo‘llar uzunligining 5% - 291,7 

ming km ni tashkil etsa, mintaqaviy va ikkilamchi yo‘llar 1406,8 ming km.ni tashkil 

etadi. 2020 yilda Germaniya tezyurar yo‘llar bo‘yicha yetakchilik qilgan - 13,2 ming 

km, keyingi o‘rinda Ispaniya - 12,7 ming.km, eng tezyurar avtomobil yo‘llari esa 

Portugaliya tomonidan namoyish etildi, bu umumiy uzunlikdagi avtomobil 

yo‘llardagi ulushi 3, 4% ni tashkil etdi. 

Ma’lumot o’rnida aytib o’tish joizki birinchi tezyurar avtomobil yo'li 1924 yilda 

Italiyada paydo bo'ldi..yo'l uzunligi 85 km bo'lgan 

Ma'lumotlarga ko'ra, Rossiyada avtomobil yo'llarining umumiy uzunligi 1, 5 

million kilometrdan ortiq.Ulardan qattiq qoplamali - 1 million 89 kilometr. 

Mintaqaviy yoki kommunikativ ahamiyatga ega bo'lgan yo'llar orasida 55,8 foiz 

normativ talablarga javob bermaydi.Rossiya Federatsiyasi yo‘l tarmog‘ining zichligi - 

0,07 km/km2, 2021 yil uchun turli mamlakatlar yo‘l tarmog‘ining nisbiy zichligi 

quyidagi ma’lumotlar bilan tavsiflandi (jadval 1). 
Mamlakat Zichlik Mamlakat Zichlik 

Belgiya  4, 2(96)* Turkiya 0, 41(14, 2) 

YAponiya 2.94(68) YAngi Zelandiya 0, 35(55) 

Niderlandiya  2.78(88) Rumыniya 0, 31(50, 7) 

Daniya 1, 64(100) Braziliya 0, 20(8, 2) 

Fransiya 1, 46(100) Tunis 0, 18(60) 

Buyukbritaniya  1, 54(100) Suriya 0, 18(29) 

Avstriya 1, 3 (100) Janubiy Afrika 0, 18(29) 

Polsha 1, 15(52) Pokiston 0, 14(52) 

Vengriya  1, 13(50) Tailand 0, 14(52) 

Italiya 1, 10(100) Venesuela 0, 11(33) 

Kanada 0, 85(29) Janubiy Koreya 0, 56(51) 

* Qavslar ichidagi ko‘rsatkich qattiq qoplamali yo‘llarning umumiy uzunlikdan 

ulushini, % ni bildiradi. 

Agar optimal zichlik uchun yo‘l tarmog‘i 0, 3 km/km2 deb qabul qilinsa, 

Rossiyaning rivojlangan hududi esa - taxminan 6, 5 million km2, shunda yo‘l 

tarmog‘ining taxminan 2 million km qattiq qoplamali yo‘llar bo‘lishi kerak, xisobga 

olingan idoraviy va ichki xo‘jalik yo‘llar esa deyarli 2, 5 mln.km2.Rossiyada qattiq 

qoplamali yo‘llar bilan ta’minlanish darajasi pastligini va yo‘l muammolarini xal 

etishda rivojlangan mamalakatlar tajribasini o‘rganishni taqozo etadi. 

 Qo‘shma shtatlarda yo‘l tarmog‘i o‘tgan asrning 20-yillarida rivojlangan. 

AQSHning yo‘l xarakatini tashkil etish prinsipi kichik yo‘llarni katta yo‘llar bilan 

bog‘lash xaqida. Maxalliy yo‘llar turar joylarni (uylar, fermalar) transport oqimini 

asosiy tomon yo‘naltiradigan yo‘llar bilan bog‘laydi, bu esa o‘z navbatida 

shaxarlararo tez va xavfsiz xarakatni ta’minlaydi.  

Qo‘shma Shtatlarda barcha yo‘llar shaxar va shaxar tashqarisidagi yo‘llarga 

bo‘linadi. Shaxar tashqarisidagi yo‘llar;ikki va undan ortiq shtatlardan o‘tuvchi 

tezyurar yo‘llar (shtatlararo), asosiy arterial yo‘llar, asosiy yordamchi yo‘llar (kichik 

arterial), yirik kollektorli yo‘llar, mahalliy yo‘llar. 

Shahar yo‘llari:ikki yoki undan ortiq shtatlarga yuqori tezlikda harakatlanadigan 

yo‘llar (shtatlararo), boshqa ekspress yo‘llar (tezyurar yo‘llar), asosiy arterial yo‘llar, 

kollektor yo‘llar mahalliy yo‘llar(mahalliy). 

Vashington shtati transport departamenti ma’lumotlariga ko‘ra avtomobil 

yo‘llarini qurish qiymati bajarilgan ishlar qiymatiga bog‘liq, ikki va undan ortiq 

shtatlarni tezyurar yo‘llar bilan bog‘lash eng qimmat xisoblanadi - 1 km uchun 4, 0 

mln.doll. dan 5, 3 mln. dollargacha mablag‘ sarflanadi.(2-jadval). 
Ish turlari Narxi mln.doll. 1 

km ga. 

Shaxar yo‘llarini kengaytirish 2 polosadan 4 polosagacha  1, 6 

Shaxar tashqarisida tog‘li yo‘llarda xar bir yo‘nalishda 1 palosali yo‘l qurish 1, 4 

Ikki yoki undan ortiq shtat bo‘ylab tezyurar yo‘llarni rekonstruksiya qilish 2, 2 

Ikki yoki undan ortiq shtat bo‘ylab yangi tezyurar yo‘l qurilishi 4, 0 - 5, 3 

Ikki yoki undan ortiq shtat bo‘ylab yangi quriladigan tezyurar yo‘lining umumiy xarajatlari  4, 5 - 5, 3 

AQSH avtomobil yo‘llari uzunligi bo‘yicha etakchi hisoblanadi 7149946 km 

dan ortiq. Bu yo‘l tarmog‘i dunyoda eng rivojlangan tarmoqlardan biri hisoblanadi. 

Xulosa o’rnida shuni takidlab o’tish joizki bugungi davrga kelib barcha 

mamlakatlar o’zining yuqori darajadagi rivojlanish strategiyasiga ega, bu rivojlanish 

strategiyasining asosiy ko’rsatkichlarining barchasi bevosita yo’l soxasi bilan 

qaysidir ma’noda bog’liq, demak bundan anglashimiz mumkinki shu o’rinda yo’l 

qurilish yoki rekonstruksiya qilish umuman yo’l infratuzilmasi va tarmog’i 

rivojlanishi bosqichi hechqachon to’xtab qolmaydi. Bu soxani yanada 

mukammallashtirish va rivojlantirish uchun eng samarali usul bu jahon davlatlarining 

o’zaro hamkorlik qilishidadir sababi har bir davlatning nafaqat yo’l qurilishi balki 

umumiy davlat rivojlanishida qurilish ishlari borasida yetarlicha qarashlari va hattoki 

isbotlangan tajribalari mavjud, bu tajribalar xar xilligi va tajriba asoslarining 

mavjudligi bu hamkorlarning eng katta yutuqlaridan biri bo’ladi, tajriba almshinish 

va hamkorlik natijasi o’laroq ushbu infratuzilma barcha hamkorlikda ishtirok etgan 

davlatlarda birdek mulohaza qilinadi va kerakli tartibda amaliyotga tadbiq etiladi.  

